
«2023 – 2030 елларга Татарстан Республикасы дәүләт телләрен һәм Татарстан Республикасында башка телләрне саклау, өйрәнү һәм үстерү» 
дәүләт программасын раслау турында»

	Программаның дәүләт заказчылары

	Программаның дәүләт заказчысы – координаторы
	Татарстан Республикасы Мәгариф һәм фән министрлыгы;

	Программаның максаты
	Татарстан Республикасында татар, рус телләрен һәм башка телләрне, шулай ук Татарстан Республикасыннан читтә татар телен саклау, өйрәнү һәм үстерү өчен шартлар тудыру

	Программаның бурычлары
	1. Татарстан Республикасы дәүләт телләре һәм Татарстан Республикасында яшәүче халыкларның башка телләре яшәешен һәм аларны өйрәнүне оештыру-хокукый һәм аналитик яктан тәэмин итү;
2. Татар һәм рус телләрен, Татарстан Республикасында яшәүче халыкларның башка телләрен саклау һәм үстерү эшчәнлеген фәнни һәм фәнни-методик яктан тәэмин итү;
3. Татарстан Республикасы дәүләт телләре буларак рус һәм татар телләренең тигез кулланылышын тәэмин итү;
4. Татар һәм рус телләрен, Татарстан Республикасында яшәүче халыкларның башка телләрен өйрәнүнең бербөтен системасын үстерү; Татарстан Республикасында би- һәм полилингваль белем бирү системаларын оештыру һәм укыту-методик яктан тәэмин итү, Татарстан Республикасыннан читтә татар телен өйрәнүгә һәм татар телендә укытуга булышлык күрсәтү;
5. Татарстан Республикасында һәм Татарстан Республикасыннан читтә Татарстан Республикасы дәүләт телләрен һәм башка телләрне популярлаштыруга юнәлдерелгән эре социаль әһәмиятле чаралар үткәрү;
6. Интернет-киңлектә уңайлы тел мохите булдыру һәм массакүләм мәгълүмат чараларында туган телләрне популярлаштыру

	Программаны тормышка ашыру вакытлары һәм этаплары
	2023 – 2030 еллар

	Еллар буенча бүлеп, финанслау күләмнәре
	Программаны финанслауның гомуми күләме Татарстан Республикасы бюджеты акчасы исәбеннән 1 039,865 млн.сум тәшкил итә, шул исәптән:
2023 елда – 128,387 млн.сум;
2024 елда – 133,912 млн.сум;
2025 елда – 126,533 млн.сум;
2026 елда – 132,424 млн.сум;
2027 елда – 131,087 млн.сум;
2028 елда – 131,220 млн.сум;
2029 елда – 125,880 млн.сум;
2030 елда – 130,422 млн.сум.
Искәрмә: финанслау күләмнәре фараз характерында була һәм аларга, Татарстан Республикасы бюджеты мөмкинлекләрен исәпкә алып, ел саен төзәтмәләр кертелергә тиеш.
Программа чараларын гамәлгә ашыруга чараларны башкаручыларның төп эшчәнлеген финанслауга бүлеп бирелә торган акчаны, бюджеттан тыш акчаны (эшмәкәрләр, иганәчеләр акчасы) һәм муниципаль берәмлекләр бюджетлары акчасын файдалану күздә тотыла

	Программаны тормышка ашырудан көтелә торган соңгы нәтиҗәләр 
(Программа нәтиҗәләрен бәяләү индикаторлары)
	Программаны тормышка ашыру түбәндәге күрсәткечләрне саклап калырга мөмкинлек бирәчәк:
дәүләт идарәсе һәм муниципаль идарә өлкәсендә, мәгълүмат-коммуникация өлкәсендә һәм хезмәт күрсәтүләр өлкәсендә Татарстан Республикасы дәүләт телләрендә аудиовизуаль мәгълүмат нисбәте – 50 процент/50 процент;
Татарстан Республикасы халыкларының туган телләрен укытуны федераль дәүләт белем бирү стандартлары таләпләренә туры килә торган укыту-методик комплектлар белән тәэмин итү – 100 процентка кадәр;
квалификациясен күтәргән туган тел һәм дәүләт телләре укытучылары өлеше – 100 процент;
Татарстан Республикасы тарафыннан Россия Федерациясе төбәкләрендәге һәм чит илләрдәге татар гомуми белем бирү оешмаларына һәм иҗтимагый оешмаларга электрон мәгълүмат йөртү җайланмаларында җибәрелә торган укыту-методик, матур әдәбият һәм материаллар санын 43 мең нөсхәгә кадәр арттыру;
2013 елдан оештырылган һәм гамәлгә кертелгән үзәкләрнең гомуми саныннан Россия Федерациясе һәм дөнья төбәкләрендә оештыру-методик яктан ярдәм күрсәтү белән колачланган һәм уку-укыту һәм матур татар әдәбияты белән тәэмин ителгән К.Насыйри исемендәге татар мәгариф-мәдәни үзәкләре өлеше – 100 процент;
халык өчен үзәкләр каршында ел саен татар телен өйрәнү курсларын үткәрү – арта бара торган йомгак белән 20 берәмлек;
татарлар күпләп яшәгән Россия Федерациясе субъектларының гомуми санында Программа кысаларында тормышка ашырыла торган белем бирү чараларында белем алучылары (конкурсларда, олимпиадаларда, конференцияләрдә) катнаша торган Россия Федерациясе субъектлары өлешен 60 процентка кадәр арттыру;
«Ана теле» онлайн мәктәбе системасында теркәлгән кешеләрнең гомуми санында әлеге онлайн мәктәбендә татар телен өйрәнүнең тулы курс үткән катнашучылар өлешен 50 процентка кадәр арттыру;
туган телне һәм татар мәдәниятен өйрәнү буенча эшләнгән укыту-методик комплектлар, уку про-граммалары һәм ярдәмлекләре санын арттыру – 40 берәмлеккә кадәр, арта бара торган йомгак белән;
филология өлкәсендә практикага кертелгән фундаменталь фәнни тикшеренүләр нәтиҗәләренең өлеше әлеге чор өчен бу тикшеренүләрнең гомуми өлешеннән 60 процентка җитәчәк;
республика архивларында, фәнни үзәкләрендә, китапханәләрендә саклана торган рус һәм татар халыкларының басма (язма) мирасының цифрлаштырылган документлары өлеше 100 процентка җитәчәк;
Татарстан Республикасында милли якшәмбе мәктәпләре (бүлекләре) саны 50 мәктәп (бүлек) дәрәҗәсендә сакланачак;
Татарстан Республикасы һәм Россия Федерациясе халыклары телләрендә (рус теленнән башка) республиканың гомуми файдалану китапханәләренең җыелма фонды өлеше 30 процентка җитәчәк;
республиканың үсеп килүче буынын милли мәдәниятләр кыйммәтләренә җәлеп итү максатларында үткәрелгән чаралар белән колачланган балалар өлеше – бер елга 100 процент;
тел сәясәте өлкәсендә олимпиада хәрәкәтенә һәм фәнни-тикшеренү эшчәнлегенә җәлеп ителгән чараларда катнашучылар саны, арта бара торган йомгак белән – 40 000 кеше;
балалар өчен татар телендә эшләнгән кыска метражлы һәм мультипликацион фильмнар саны, арта бара торган йомгак белән – 320 берәмлек;
татар телендә норматив хокукый актларны бастырып чыгару 100 процент тәшкил итәчәк;
хезмәт күрсәтү өлкәсенә караган дәүләт предприятиеләрендә Татарстан Республикасының ике дәүләт телендә белешмә мәгълүмат булу              100 процент тәшкил итәчәк.



